Фарғона шаҳар “Марказий деҳқон бозори” акциядорлик жамиятининг  2019  йил  молия - ҳўжалик   фаолияти  якунлари бўйича жамият акциядорларининг   навбатдаги йиллик  умумий йиғилиши

                                      Б А Ё Н И 

Йиғилиш  ўтқазилган сана, вақт, ва жой:   2020 йил 29 июнь. Соат 10-00. Фарғона шаҳар, Бозорбоши  кўчаси 1 уй. Жамият бошқаруви маъмурий биноси.

Йиғилиш қатнашчилари: Ўзбекистон Республикаси қимматли қоғозлар марказий давлат депозитарийси томонидан тасдиқланган  умумий йиғилишда қатнашиш ҳуқуқига эга бўлган жамият акциядорларининг 2020 йил  26 июнь  оператив куни  охирига  шаклланган  3798 - сонли  Реестрига  асосан  жамиятнинг жойлаш-тирилган  8 845 682 дона оддий акцияларининг 8 255 836 донасига   эгалик қилувчи рўйхатга олинган  12 (ўн икки ) нафар акциядорлар жумладан Фарғона шаҳар хокимлиги ( 2020 йил 29 июндаги ишончнома)нинг  вакили И.Аъзамов,  Фарғона вилоят бозорлар ва савдо комплекслари уюшмаси (2020 йил 29 июндаги 18-сон ишончнома) нинг вакили И.Тошбоев, жамият Тафтишчиси - Фарғона шаҳар хокимлиги бош ҳисобчиси С.Т.Исаметдинова.  ( рўйхат бўйича).   Кворум – 93.33 %   
Таклиф этилганлар: Фарғона  шаҳар   хокимлиги  масъул  ходимлари    

И. Набиев, Б. Шодиев,   Фарғона     вилоят  бозорлар   уюшмаси   ходимлари   Я.  Джураев   ва Қ. Бозорбоев, жамият  бошқарув раиси Т.Нурдинов,  бош ҳисобчи М.Хамдамов, жамият мутахасслари Ш.Мўминов, Р.Пўлатов.                            

                                                                        Йиғилиш раиси:    И. Ташбоев.     

                                                                       Йиғилиш котиби: А. Юлдашев.

                                           Кун тартиби

1. Жамият бошқарувининг 2019 йил молия-ҳўжалик фаолияти якунлари бўйича  ҳисоботи.

2. Жамият кузатув кенгашининг 2019 йил фаолияти якунлари бўйича ҳисоботи.

3. Жамиятнинг 2019йил молия-ҳўжалик фаолияти якунлари бўйича ўтқазилган текширув натижалари тўғрисида жамият Тафтишчисининг ҳисоботи.
4.  Жамиятнинг 2019 молиявий йил якуни бўйича Фарғона шаҳар  “ТТТ-  аудит”  аудиторлик  ташкилотининг хулосасини  тасдиқлаш, 2020  йил якунларини  аудит  текширувидан   ўтқазиш учун аудиторлик ташкилотини танлаш ҳамда   унинг хизматига тўланадиган  энг кўп ҳақ  миқдорини  тасдиқлаш.

5.  Жамиятнинг 2019 йил фаолияти якунлари бўйича 2020 йил 01 январь холатига  тузилган бухгалтерия баланси ва   молиявий   натижалар тўғрисидаги хисоботини тасдиқлаш.
6.  Жамиятнинг 2020 йил бизнес режасини тасдиқлаш.
7.  Жамиятнинг корпоратив бошқарув тизимининг баҳолаш натижалари тўғрисидаги Фарғона шаҳар “Ишонч ЛТД” ташкилотининг хулосасини тасдиқлаш.

8.  Кузатув кенгаш аъзоларини сайлаш ва уларга тўланадиган компенсация, бадал  ва  рағбатлантириш пул  маблағлар миқдорини тасдиқлаш.                                               
9.   Жамият Тафтишчисини сайлаш ва унга тўланадиган компенсация, бадал ва     рағбатлантириш пул маблағлар миқдорини тасдиқлаш.

10.  Жамият бошқарув раиси билан бир йил муддатга  меҳнат шартномаси 

      тузиш  тўғрисида. 

11.  Жамият ижро органи – бошқарув аъзоларини сайлаш.
    Ўзбекистон Республикасининг 2014 йил 6 май кунидаги “Акциядорлик жамиятлари ва акциядорларнинг ҳуқуқларини химоя қилиш тўғрисида”ги Ўзбекистон Республикаси қонунига ўзгартиш ва қўшимчалар киритиш ҳақида” ги ЎРҚ-370-сон қонунига асосан  акциядорларнинг навбатдаги йиллик умумий йиғилишини Кузатув кенгаши раиси ввб И.Ташбоев  очди ва уни бошқарди.   

        Йиғилиш раиси И.Ташбоев  жамиятнинг 2019 йил фаолияти якунлари бўйича  навбатдаги йиллик умумий йиғилиши  кворуми тўғрисида сўзни саноқ комиссияси раисига берди.

      Саноқ комиссияси  раиси А.Юлдашев  жамият акциядорларининг 2020 йил 26  июнь  операцион кунининг охирига шаклланган Ўзбекистон Республикаси марказий депозитарийси давлат корхонаси томонидан тасдиқланган 3798 - сонли Реестрига асосан навбатдаги  йиллик  умумий йиғилишида қатнашиш ҳуқуқига эга бўлган акциядорларнинг 2020  йил 29 июнь куни  , соат 10-00 да йиғилишда иштирок этувчиларни рўйхатга олиниши тамом бўлган пайтга келиб жамиятнинг жойлаштирилган овоз берувчи 8  845 682 оддий акцияларининг  8 255 836       донасига ( 93.33 %)   эгалик қилувчи 12  ( ўн икки ) нафар акциядорлар  рўйхатдан  ўтганлиги тўғрисида ахборот берди ва саноқ комиссиясининг баёнини йиғилиш раисига тақдим этди.        
             Илова: Саноқ комиссиясининг 29.06. 2020  йил  1-сон баёни - бир варақ 

      Йиғилиш раиси И.Ташбоев   акциядорларнинг мазкур навбатдаги умумий йиғилиши кворуми  99.33 % ташкил этиб  қонуний кучга эканлигини билдирди.

      Сўнг мазкур   йиғилишга тайёргарлик кўриш даврида ва  мажлис бошлани-шидан аввал йиғилишда қатнашаётган  акциядорларга  кун тартиби, жамиятнинг 2019 йил молия-ҳўжалик фаолияти якунлари бўйича 2020 йил 01 январ холатига бухгалтерия баланси (шакл №1)  ва  молиявий натижалар (шакл №2) , бизнес режа кўрсаткичларини бажарилиши тўғрисида маълумотнома, 2020 йил бизнес режа  лойихаси, Кузатув кенгаши, Тафтишчи ва ижро органи - бошқарув аъзолигига номзодлар рўйхати ва бошқа материаллар тақдим этилганлигини билдирди ва   кун тартибидаги масалалар юзасидан очиқ овоз бериш йўли билан қарор қабул қилиш таклифини киритди. 

       Йиғилишда  қатнашаётган барча акциядорлар   ушбу таклифни қўл кўтариб бир овоздан тасдиқладилар.

                                Сўнг кун тартибидаги: 

Биринчи масала: “Жамият бошқарувининг 2019 йил молия-ҳўжалик фаолияти якунлари бўйича  ҳисоботи”  бўйича бошқарув раиси Т.Нурдинов ҳисобот бериб у 2019 йил ноябрь ойидан бошлаб бошқарув раиси лавозимида фаолият кўрсатаётганлигини билдирди ва бозорнинг 2019 йилидаги ялпи

даромади 3 млрд 510 млн 64 минг сўмдан иборат бўлиб бизнес режада белгиланган (3 млрд 60 млн)  миқдорга нисбатан   режа 114.8 фоизга бажарилишига қарамай 2013-14  йиллари бозорни реконструкция қилиш ва янги объектларни қуриш учун  Ўзмиллийбанк Фарғона бўлимидан олинган  кредит  пул маблағларининг танаси ва устамаси  ҳамда қурилиш жараёнида иштирок этган пудратчи  ташкилотларига юзага келган  қарздорликлар тўланиши  ва реконструкция қилиш даврида бузилишга тушган ахоли турар жойларга компенсация пулларини тўлаш бозор зиммасига юкланиши ва суд ажримига асосан мажбурий тўловлар амалга оширилиши натижасида жамият ҳисобот йилини соф фойдасиз якунлаганлигини билдирди.

          2020 йилдан бошлаб солиқ тўловлари тартиби ва миқдори ўзгариши муноса-бати билан  бозорнинг ихтиёрида қоладиган даромади сезиларли даражада кўтарилиши , ходимлар маош миқдорини ошириш ва қарздорликларга барҳам бериш имконияти юзага келганлиги  ҳозирда  барча қарздорликлар тахлил остида ўрганиб чиқилиб тадбирлар белгиланганлиги ҳақида ҳамда  пандемия шароитида бозор  худуди  доимий тарзда санитария талабларига жавоб беришига катта ахамият берилаётганлиги , жамият бошқаруви бозорда  тартиб интизом ўрнатиш ва бошқа йўналишлардаги олиб борилаётган фаолиятлар ҳақида гапириб ўтди.            

        Йиғилишда қатнашаётган шаҳар хокимлиги вакили И.Аъзамов  бозорнинг 2020 йил 01 январь холатига бўлган бухгалтерия баланси билан танишиб чиққанлиги, ҳисобот ишларини такомиллаштириш, ташкилот даромади даражасини кўта-риш, пул оқимларини тўла ҳисобга олиш, барча сарф-харажатларни тахлил этиб чиқиш, қўшимча пулли хизматлар ва инновацияларни жорий қилиш, мавжуд имкониятлардан самарали фойдаланиш ва бошқа йўналишларда амалга оширилиши лозим чоралар акс эттирилган бозорнинг молиявий шароитини барқарорлаштириш йўл харитасини ишлаб чиқиш ва бажариш лозимлигини билдирди.

      Йиғилиш раиси жамият бошқарув раисининг ҳисоботини инобатга олиш ва бозорнинг  2019 йил молия-ҳўжалик фаолияти якунларига “қониқарсиз” баҳо бериш таклифини киритди. 

        Акциядорлар қўл кўтариш йўли билан  ушбу таклифни тасдиқладилар.  

                    Овоз бериш якунлари: (100 % ёқлади, қарши ва бетарафлар йўқ).
Иккинчи масала:”Жамият кузатув кенгашининг 2019 йил фаолияти якунлари бўйича ҳисоботи” масала юзасидан жамият Кузатув кенгаши ввб И.Ташбоев  ҳисобот бериб Кузатув кенгаши ўз ваколати доирасида жамиятнинг ҳар чорак фаолият якунлари тахлил остида  кенгаш йиғилишларида мухокама этилиб тегишли қарорлар қабул қилинганлиги,  жамият фаолиятинининг устивор йўналишларини белгилаш, жамиятнинг йиллик бизнес режасини маъқуллаш,  жамият бошқарувининг фаолиятини тартибга солувчи дастур, йўл хариталари, низом  ва  бошқа  хужжатларни тайёрлаш    ва тасдиқлаш,  жамиятда   жорий этилган корпоратив Кодексга риоя этиш, ва бошқа масалалр юзасидан ҳисобот йилида 10 маротаба ўз мажлисари  ўтқазганлигини айтиб ўтиб  (ҳисобот илова этилади –икки варақ) кенгаш ҳисоботини тасдиқлашлари сўради.

      Йиғилиш қатнашчилари қўл кўтариб Кузатув кенгашининг 2019 йил якунлари бўйича ҳисоботини тасдиқладилар ва унинг фаолиятига “қониқарли” баҳо бердилар.    Овоз бериш якунлари: (100 % ёқлади, қарши ва бетарафлар йўқ).

Учинчи масала:  “Жамиятнинг 2019 йил молия-ҳўжалик фаолияти якунлари  бўйича ўтқазилган  текширув натижалари тўғрисида жамият Тафтишчисининг ҳисоботи”  масаласи бўйича  жамият тафтишчиси С.Исаметдинова ҳисобот берди ва жамиятда бухгалтерия ҳисоботини янада такомиллаштириш лозимлиги, қарз-дорликларни бартараф этиш бўйича ўзаро солиштирма далолатномалар тузиш йўлга қўйилмаганлиги,  баланснинг ҳар бир счетида акс эттирилган суммаларни ташқи аудит мутахассисларини жалб этган равишда ўрганиб чиқиш  ва ташкилотдаги ҳисоботлар Ўзбекистон Республикаси  бухгалтерия ҳисоботи миллий андозасига тўла мослаштириш кераклиги  ҳақида гапириб ўтиб , ҳисобот даврида жамиятнинг аффилланган шахслари билан йирик битимлар ва жамият электрон  биржа савдоларида қатнашмаганлиги ҳақида ахборот берди.

     Йиғилиш раиси жамият тафтишчисининг ҳисоботини тасдиқлаш ва унинг фаолиятига “қониқарли” баҳо бериш таклифини киритди.  

       Йиғилиш қатнашчилари қўл кўтариб жамият тафтишчининг 2019 йил якунлари бўйича ҳисоботини тасдиқладилар ва унинг фаолиятига “қониқарли” баҳо бердилар.    

            Овоз бериш якунлари: (100 % ёқлади, қарши ва бетарафлар йўқ).
Тўртинчи масала:“Жамиятнинг 2019 молиявий йил якуни бўйича Фарғона шаҳар  “ТТТ-  аудит”   аудиторлик  ташкилотининг хулосасини   тасдиқлаш, 2020  йил якунларини аудит  текшируви   ўтқазиш учун  аудиторлик ташкилотини танлаш ҳамда   унинг хизматига тўланадиган   энг кўп ҳақ  миқдорини  тасдиқлаш” масаласи юзасидан жамият бош ҳисобчиси М.Хамдамов ахборот берди ва ташқи аудит ташкилотининг Хулосасини ўқиб берди.

    Йиғилиш раиси Фарғона шаҳар  “ТТТ-  аудит”   аудиторлик  ташкилотининг хулосасини   тасдиқлаш таклифини киритди.

   Йиғилиш қатнашчилари қўл кўтариб  “ТТТ-  аудит”   аудиторлик  ташкилоти-нинг хулосасини  тасдиқладилар .    

            Овоз бериш якунлари: (100 % ёқлади, қарши ва бетарафлар йўқ).

     Йиғилиш раиси жамиятнинг 2020 йил молия - ҳўжалик фаолияти якунларини аудит текширувидан ўтқазиш учун Фарғона шаҳар  “ТТТ-  аудит”   аудиторлик  ташкилотини танлаш ва унинг хизматига тўланадиган  энг кўп ҳақ  миқдори 2 500 000 сўм миқдорида белгилаш ҳақида таклиф киритди.

      Акциядорлар ушбу таклифни қўл кўтариб тасдиқладилар. Овоз бериш якунлари:    (100 % ёқлади, қарши ва бетарафлар йўқ).                                             
Бешинчи масала: “ Жамиятнинг 2019 йил фаолияти якунлари бўйича 2020 йил 01 январь холатига тузилган бухгалтерия баланси ва   молиявий   натижалар тўғрисидаги  хисоботини тасдиқлаш” масаласи бўйича жамият бош ҳисобчиси маълумот бериб жамият акциядорларидан бозорнинг 2020 йил 01 январь холатига тузилган бухгалтерия баланси ва   молиявий   натижалар тўғрисидаги  хисоботини тасдиқлашларини сўради.

   Йиғилиш раиси таклифни  овозга қўйди.   Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).
Олтинчи масала: “Жамиятнинг 2020 йил бизнес режасини тасдиқлаш” масаласи бўйича Кузатув кенгаши раиси ввб И.Тошбоев ахборот бериб

Кузатув кенгаши томонидан 2019 йил ноябрь ойида маъқулланган жамиятнинг 2020 йилга мўлжал-ланган бизнес режаси Ўзбекистон Республикаси Президентининг 2020 йил 19 март кунидаги “Коронавирус пандемияси ва глобал инқироз ҳолатларининг иқтисодиёт тармоқларига  салбий таъсирини юмшатиш бўйича биринчи навбатдаги чора-тадбирлар тўғрисидаги ПФ-5969-сон Фармони ҳамда Инқирозга қарши курашиш Республика комиссияси йиғилишининг 22-сонли баёнига мувофиқ жамият бошқаруви ва кенгаши томонидан танқидий ўрганиб чиқилиб жорий йил бизнес режаси  даромад хажми оширилган ва сарф-харажатлар камайтирилган тарзда қайта ишлаб чиқилганлигини билдирди ва уни тасдиқлаш таклифини киритди. 

         Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).
   Еттинчи масала: “Жамиятнинг корпоратив бошқарув тизимининг баҳолаш    

   натижалари тўғрисидаги Фарғона шаҳар “Ишонч ЛТД” ташкилотининг   

   хулосасини тасдиқлаш” масаласи юзасидан  кенгашига  ҳисобдор корпортив 

   масалалар бўйича мутахассис А.Юлдашев ҳисобот йилида жорий этилган 

   корпоратив Кодекси талабларига  риоя этиш  ҳамда  акциядор-ларнинг 

   умумий йиғилиши, Кузатув кенгаши,тафтишчи, жамият бошқаруви, 

   акциядорлар, инвесторлар ва бошқа манфаатдор томонлар ўртасида мазкур 

   шахслар манфаатини уйғунлигига эришиш бўйича фаолият холати бўйича 

  Фарғона шаҳар “Ишонч ЛТД” ташкилоти томонидан ўрганлиб “қониқарли” 

  баҳо берилган хулоса ҳақида ахборот берди ва ушбу хулосани тасдиқлаш 

  таклифини киритди.

       Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).
Саккизинчи масала: “Кузатув кенгаш аъзоларини сайлаш ва уларга тўланадиган компенсация, бадал   ва  рағбатлантириш пул  маблағлар миқдорини тасдиқлаш” масаласи бўйича йиғилиш раиси И.Тошбоев маълумот берди.

      Амалдаги қонун хужжатларига асосан Кузатув кенгаши аъзоларининг  сон миқдори 7 нафар бўлиши кераклигини билдирди  ва унинг таркибига Фарғона шаҳар хокимлиги масъул ходимлари И.Аъзамов, Б.Шодиев, И.Набиев, Фарғона вилоят бозорлар ва савдо комплекслари уюшмаси ходимлари И.Тошбоев, Ё.Джураев ва  Қ.Бозорбоев ҳамда  якка тартибдаги тадбиркор - акциядор Н.Пақирдиновларни сайлашни таклиф этди.  
         Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).

    Сўнг Кузатув кенгаши аъзоларига 2020 йил давомида компенсация ва рағбат-лантириш пули миқдорини 6 000 000 сўм ҳажмида белгилаш таклифини киритди.

  Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).
Тўққизинчи масала:  “Жамият Тафтишчисини сайлаш ва унга тўланадиган компенсация, бадал ва  рағбатлантириш пул маблағлар миқдорини тасдиқлаш” юзасидан йиғилиш раиси жамият Тафтишчиси этиб Фарғона шаҳар хокимлиги бош ҳисобчиси С.Исаметдиновани қайта сайлаш ва унга 2020 йил давомида тўланадиган компенсация ва рағбатлантириш пуллари мидорини 2 000 000 сўм хажмида белгилаш таклифини киритди.

        Акциядорлар ушбу таклифни қўл кўтариб тасдиқладилар. Овоз бериш якунлари:  (100 % ёқлади, қарши ва бетарафлар йўқ).

 Ўнинчи масала:  “Жамият бошқарув раиси билан бир йил муддатга  меҳнат шартномаси тузиш  тўғрисида” мажлис раиси маълумот бериб жамияьт бошқарув раиси номзоди Фарғона шаҳар хокимлиги ва Фарғона вилоят бозорлар ва савдо комплекслари рахбарияти билан келишилганлигини билдириб ҳозирда ушбу лавозимда фаолият кўрсатаётган Тохир Тўлқинович Нурдиновни сайлаш таклифини киритди.

    Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ). 
Ўн биринчи масала: “Жамият ижро органи – бошқарув аъзоларини сайлаш”масаласи бўйича йиғилиш раиси маълумот бериб бошқарув аъзолари сон миқдори беш нафар ва унинг аъзолари этиб жамият бошқарув раиси Т.Нурдинов, жамият бошқарув раиси ўринбосари С.Исажонов, бош ҳисобчи М.Хамдамов, ҳисобчи – бозор касаба уюшмаси қўмитаси раиси Х.Хамидова ва мутахассис Р.Пўлатовлар таркибида сайлаш таклифини киритди.

Акциядорлар ушбу таклифни қўл кўтариб тасдиқладилар. Овоз бериш якунлари: (100 % ёқлади, қарши ва бетарафлар йўқ).

     Сўнг йиғилиш  раиси И.Ташбоев жамиятда жорий этилган корпоратив Кодекси ва амалдаги қонун хужжатларига асосан жамият бошқаруви  Низомига кўра  иш режаси ишлаб чиқиши, ҳар ойда ўз мажлисларини ўтқазиши, тегишли қарорлар қабул қилиши  ҳамда уларни бажарлишини таъминлаши лозимлиги, бозорнинг  ҳар бир даромад келлтирувчи объектларга патта ва пулли хизмат тўловлари режасини белгилаш уларни бажаришни ташкиллаш, бозорнинг  молиявий барқарорлигини таъминлаш, бухгалтерия ҳисоботи ишларида  тартиб ўрнатиш,   акциядор-ларнинг умумий йиғилиши, Кузатув кенгаши қарор ва кўрсатмаларини ижро этиш  ҳамда  бошқарувнинг ўзи  қабул қилган қарор ва буйруқларни  бажарилишини таъминлаш, бозорда талаб даражасида тартиб ўрнатиш, Коронавирус пандемиясига қарши курашиш талабларига қатъиян риоя этиш  ҳақида ва бошқа долзарб масалаларга тўхтаб ўтиб жамият бошқаруви томонидан қабул қилинган қарорларнинг бир нухсасини ҳамда жамият бошқаруви ишлаб чиққан (муддат бир ой)  иш режасини  Кузатув кенгашига тақдим этиш топшириғини беришди. 

        Фарғона шаҳар хокимлиги вакили И.Аъзамов жамиятниг 2020 йил 01 январь холатига тузилган балансда акс эттирилган барча қарздорликлар бўйича дебетор ва кредитор ташкилотлар билан солиштирма далолатно-

малари тузиш, тўлачасига барча моддий қийматларни хатловдан ўтқазиш ва баланснинг ҳар бир счетини  қайта ўрганиб чиқиб 2020 йил 01 июль холатига баланс тузиш, мавжуд имкониятлардан самарали фойдаланиш, бозор даромади хажмини кўпайтириш чораларини кўриш, инновацияларни тадбиқ этиш ва бошқа йўналишларда бозор рахбарияти амалга ошириши лозим тадбирлар ҳақида гапириб ўтди.

Фарғона шаҳар “Марказий деҳқон бозори” АЖ акциядорларининг навбат-даги умумий йиғилиши кун тартибидаги масалаларни мухокама этиб чиқиб овозга қўйилган масалалар ва улар бўйича очиқ овоз бериш якунларига кўра

                                         ҚАРОР   ҚИЛАДИ

1. Жамият бошқарувининг 2019 йил молия-ҳўжалик фаолияти якунлари бўйича ҳисоботи инобатга олинсин ва унинг фаолиятга “Қониқарсиз” баҳо берилсин.

2. Жамият кузатув кенгашининг 2019 йил фаолияти якунлари бўйича ҳисоботитасдиқлансин.

3. Жамиятнинг 2019 йил молия-ҳўжалик фаолияти якунлари бўйича ўтқазилган текширув натижалари тўғрисида жамият Тафтишчисининг ҳисоботи тасдиқлансин.
4.  Жамиятнинг 2019 молиявий йил якуни бўйича Фарғона шаҳар  “ТТТ-  аудит”  аудиторлик  ташкилотининг хулосасини  тасдиқлансин.  Жамиятнинг 2020  йил якунларини  аудит  текшируви   ўтқазиш учун Фарғона шаҳар  “ТТТ-  аудит”  аудиторлик  ташкилоти танлансин ва унинг хизматига тўланадиган  энг кўп ҳақ  2 500 000 сўм миқдорида  тасдиқлансин.

5.  Жамиятнинг 2019 йил фаолияти якунлари бўйича 2020 йил 01 январь холатига  тузилган бухгалтерия баланси ва   молиявий   натижалар тўғрисидаги хисоботи тасдиқлансин. 
6.  Жамиятнинг 2020 йил бизнес режаси  тасдиқлансин.
7.  Жамиятда  2019 йил давомида   корпоратив бошқарув тизимига риоя этиш холатига “қониқарли” баҳо берилганлиги  тўғрисидаги    Фарғона шаҳар “Ишонч ЛТД” ташкилотининг хулосаси  тасдиқлансин.

8.  Кузатув кенгаши аъзолари сон миқдори 7-нафардан иборат тасдиқлансин  ва  унинг таркибига Фарғона шаҳар хокимлиги масъул ходимлари И.Аъзамов, Б.Шодиев, И.Набиев, Фарғона вилоят бозорлар ва савдо комплекслари уюшмаси ходимлари И.Тошбоев, Ё.Джураев ва  Қ.Бозорбоев ҳамда  якка тартибдаги тадбиркор - акциядор Н.Пақирдиновлар  сайлансин ва  уларга тўланадиган компенсация, бадал  ва  рағбатлантириш пул  маблағлар 6 000 000 сўм миқдорида тасдиқлансин.                                       

9. Жамият Тафтишчиси этиб Фарғона шаҳар хокимлиги бош ҳисобчиси С.Исаметдинова сайлансин  ва унга 2020 йил давомида тўланадиган компен-сация ва рағбатлантириш пуллари 2 000 000 сўм  миқдорида тасдиқлансин.
10.  Жамият бошқарув раиси этиб Т. Нурдинов сайлансин ва у билан бир йил муддатга  меҳнат шартномаси тузиш вазифаси Кузатув кенгаши зиммасига юклатилсин. 
11.   Жамият ижро органи – бошқарув аъзолари сон миқдори беш нафар  

  аъзолардан иборат тасдиқлансин ва унинг таркибига  жамият бошқарув  раиси Т.Нурдинов, жамият бошқарув раиси ўринбосари Исажонов Салимжон Халилович, бош    ҳисобчи М.Хамдамов, ҳисобчи – бозор касаба уюшмаси қўмитаси раиси    Х.Хамидова ва мутахассис Р.Пўлатовлар сайлансин.

12.   Жамият бошқаруви ( Т.Т.Нурдинов, С.Исажонов, М.Хамдамов, )га 
  қуйидаги вазифалар топширилсин: 

        -    жамият даромади хажмини ошириш,  пул оқимларини тўла ҳисобга 

            олиш, янги пулли хизмат турларини жорий этиш ва молиявий 

            шароитини соғламлаштириш чора – тадбирларини белгилаш ва 

            бажариш; 

         -    жамиятни корпоратив Кодекси талабларига мувофиқ бошқариш,  

              Кузатув кенгаши тасдиқлаган мутахассислар - ходимлар қатъиян 

              ҳуқуқ ва мажбуриятлари тўғрисидаги Низомига  асосан фаолият 

              кўрсатишини  таъминлаш ва уларнинг  масъулиятини ошириш,  

·  бозорнинг ҳар бир савдо расталарига ҳар ойга тушум режасини ишлаб чиқиш, тасдиқлаш ва ижрочиларга ҳисобот ойи бошланишидан аввал тақдим этиш ва бажарилишини таъминлаш;

· Жамият бошқарувининг барча йўналишлардаги иш режасини ишлаб   чиқиш ва   тасдиқлаш, ҳар ойда жамият бошқаруви  мажлисларини   ўтқазиш ҳамда бозор рахбарининг молия-ҳўжалик бўйича   буйруқлари ва ижро органи – бошқаруви  қабул қилган қарорларнинг бир нухсасини доимий тарзда Кузатув  кенгашига тақдим этиб бориш;  
         -     жамият акциядорларининг 2019 йил 14 июнь кунидаги навбатдаги 
             умумий йиғилиш қарорига кўра Кузатув  кенгаши , кенгашга ҳисобдар 

            корпоратив масалалар бўйича мутахассис ва тафтишчисига  

            компенсация ва  рағбатлантириш пулларини бир ой муддатда тўлаб 
            бериш;

       -    жамиятнинг   веб   сайтида      белгиланган    муддатда  акциядор-

            ларнинг навбатдаги умумий йиғилиши  қарори ва  содир  этилган 
            мухум фактлар   тўғрисида ахборот ва маълумотларни 
            жойлаштириш;

13.   Жамият бош ҳисобчиси М. Хамдамовга  бир   ой   муддат   ичида  жамиятнинг   бухгалтерия    ҳисоботи    сиёсатини    ишлаб    чиқиш   ва  ташкилот  фаолиятига  тадбиқ этиш топширилсин.

14.   Кузатув  кенгашига  ҳисобдор   корпоратив масалалар  бўйича маслахатчи А.Юлдашевга  ижро органи қабул қилган қарор ва буйруқ-ларининг махсулдорлигини ошириш  мақсадида  уларни  тахлил  остида  ўрганиб  бориш  ва  ҳар чорак  якунлари  бўйича  Кузатув  кенгаш йиғилишида ахборот бериб бориш вазифаси юклатилсин.

15. Жамият бошқарув раиси  Т. Нурдинов  билан  белгиланган  тартибда меҳнат шартномаси тузиш  кузатув кенгаши раисига топширилсин. 

16. Ушбу   қарорни  бажарилишини  назорат  этиш  жамият   Кузатув  кенгаши зиммасига юклатилсин.

          Жамият акциядорларининг навбатдаги 

                  умумий йиғилиши раиси:                                    И.Ташбоев.

                  Йиғилиш котиби:                                                 А.Юлдашев.

